
Létzebuerg, den 03/09/2026

Har President,

Sou wéi den Artikel 80 vun eisem Chambersreglement et virgesdit, bieden ech lech, dés
parlamentaresch Fro un d’Ministesch fir Mobilitéit an Effentlech Aarbechten weiderzeleeden.

An hirer Antwert op d'Fro n° 4472 hat dMadamm Ministesch matgedeelt, datt d'Klimaanlag zum
Standardequipement vun de RGTR-Bussen zielt, warend d'Grenze vun der Killeeschtung bei extremer
Hétzt unerkannt goufen. Zanterhier huet sech eng Persoun gemellt, déi all Dag op den RGTR-Reseau
zréckgraift an dofir d'Linn 414 reegelméisseg benotzt, an déi mir konkret Erfarunge geschéldert huet, déi
weider Froen opwerfen.

Am Summer funktionéiert d'Klimaanlag no den Aussoe vun der Persoun némmen an engem Deel vun de
Bussen effektiv, warend am Wanter émgedréint dacks d'Heizung ausbleift, sou datt d'Passagéier mat
Jackett, Handchen, Schal a Mutz reesen. Zousatzlech stellt sech d'Fro, wéi vill d'Autonomie vun
elekiresche Bussen duerch de Betrib vu Klimaanlagen oder Heizunge beaflosst gétt, a wéi eng
Konsequenz dat fir d’Anhale vum Trajet, wann d'Batterie net duer geet, fir eng ganz Course mat
funktionéierender Klimatiséierung oder Heizung ze fueren.

Weiderhin huet d'Persoun drop higewisen, datt Trajeten, déi guer net gefuer ginn (de Bus kénnt net a
verschwénnt vun der Uweistafel), an de Plnktlechkeetsstatistiken net géifen opdauchen — well just déi
effektiv gefuer Trajete gezielt géife ginn. D'Aussokraaft vun de PUnktlechkeetszuelen wier domat
limitéiert.

Schlussendlech ass net kloer, wéi d'Sous-Traitance op déser Linn gereegelt ass: énner wéi enge
Konditioune kann den Ubidder op e Sous-Traitant zréckgréifen, wéi gétt e Sous-Traitant qualifizéiert, an
ass hie selwer am ursprénglechen Appel d'offres berécksiichtegt ginn oder net?

An deem Zesummenhang wéilt ech der Ministesch dés Froe stellen:

. Gétt d'Fro vun der Autonomie vun elekireschen lwwerland- a Stater Bussen (mat Berécksiichtegung
vum Energiebedarf vun der Klimatiséierung/Heizung) an de Krittdre vum aktuellen oder kommende
Appel d'offres fir d'RGTR-Netz explizit berécksiichtegt, a wéi gétt séchergestallt, datt en Trajet och
bei grousser Hétzt oder grousser Keelt bis zum Enn mat funktionéierender Klimaanlag respektiv
Heizung gefuer ka ginn

. Wéi eng vollstinneg Suivi-Indikatoren (Ausfall, Retarden, Servicequalitéit, technesch Kapazitéit)
leien der Ministesch fir d'Linn 414 fir déi lescht zwee Joer vir, a kann si dés der Chamber zur
Verfugung stellen?

. Ginn Trajeten, déi guer net gefuer ginn, an de Plnktlechkeets- a Qualitéitsstatistike vum Ubidder
mat erfaasst, oder falen si aus der Berechnung eraus? Wa se erausfalen: ass eng Upassung vun
der Erfassungsmethod virgesinn, fir eng realistesch Aussokraaft vun de Statistiken ze garantéieren?

. Enner wéi enge Konditioune kann den Ubidder vun enger Linn op e Sous-Traitant zréckgraifen?
Musse Sous-Traitanten déi selwecht Krittdre wéi den Haaptubidder erféllen (Qualitéit, technesch
Kapazitéit, Sozialstandarden), a gétt dat vun der Administration des transports publics kontrolléiert?

. Ass eng Enquéte bei den Notzer vun de gesamten RGTR-Linnen (mat oppene Froen, anlech wéi
déi fir Residenten a Frontaliere vu Januar 2025 duerchgefouert) geplangt, fir systematesch
Réckmeldung iwwer d'Servicequalitéit, d'Klimatiséierung an d'Pinktlechkeet vum RGTR-Netz ze
sammelen?

Mat déiwem Respekt,

i

